
Uqalimaariuqsaniq | Level 11
Uqalimaariuqsaniq is an Inuktitut reading program developed in Nunavut. This program is based on  
language-acquisition research from around the world. Uqalimaariuqsaniq is a sequential and progressive Inuktitut 
reading program that supports students in their development from emergent to fluent readers. 
 

   
 
 
 
 

Book details
Level: 11      
Text type: Fiction
Subjects/themes: hockey, community events, volunteerism, making new friends, friendly competition
Key features: first-person point of view, present tense, dialogue  



Hᐋᑭᕕᔾᔪᐊᖅᑎᑦᑎᓂᖅ

ᑎᑎᕋᖅᑐᖅ 
ᓚᐃᓂ ᔫᒥ

ᑎᑎᖅᑐᒐᖅᑐᖅ 
ᐃᐅᕆᒃ ᑭᒻ



ᐊᑎᕋ ᓴᐃᒪᓂᖅ, ᐅᑭᐅᖃᖅᑐᖓ ᖁᓕᓂᒃ. 
ᑕᐃᒪᐃᒃᑯᐊᒃᑲᑎᑐᑦ ᖁᕕᐊᒋᔭᕋ ᐊᓐᓂᑭᑦᑐᖃᑎᒋᒋᐊᖏᑦ ᐱᖃᑎᒃᑲ. 
ᐃᓕᒌᖑᓪᓗᑕ ᐱᙳᐊᖃᑦᑕᖅᑐᒍᑦ, ᐊᑎᕗᑦ ᒥᑦᓯᒪᑕᓕᒻᒥᐅᑦ ᓇᓄᐃᑦ. 

ᒪᕐᕈᐊᖅᑎᖅᓱᑕ ᐱᙳᐊᖃᑦᑕᖅᑐᒍᑦ ᐱᓇᓱᐊᕈᓯᐅᑉ ᐃᓗᐊᓂ, ᐊᓐᓂᑭᑦᑐᕐᕕᒻᒥ. 
ᑭᓯᐊᓂ ᐅᓐᓄᑕᒫᑦ ᐊᑐᕆᐊᕐᒥ ᐊᓐᓂᑭᑦᑐᙳᐊᖃᑦᑕᖅᑐᒍᑦ.

ᐃᓄᐃᑦ ᐊᒥᓲᒋᐊᖃᖅᐸᑦᑐᑦ ᐊᓐᓂᑭᑦᑐᖅᑏᑦ ᑲᑐᔾᔨᖃᑎᒌᖏᓐᓂᒃ. 
ᑲᒪᔨᑦᑕ ᐊᑎᖓ ᐲᑕ, ᐱᖃᑎᒪ ᑲᐃᓚᐱᐅᑉ ᐊᑖᑕᒋᓪᓗᓂᐅᒃ. 

ᐃᓘᓐᓇᑎᒃ ᑲᒪᔩᑦ ᐃᑲᔪᖅᐸᑦᑐᑦ ᐊᑭᓕᖅᓱᖅᑕᐅᒐᑎᒃ, 
ᐃᖅᑲᓇᐃᔭᖃᑦᑕᖅᑐᑦ ᐊᑭᓕᖅᑕᐅᒐᑎᒃ! ᓱᓕᔪᕆᕕᐅᒃ ᑕᒪᓐᓇ? 

ᐃᓘᓐᓇᑎᑲᓴᑦᓯᐊᖅ ᐃᖅᑲᓇᐃᔮᓖᑦ ᖃᐅᑕᒫᑦ, ᓴᓂᕌᒍᑦ ᑲᒪᔨᐅᓂᖏᑦᑕ.

ᑖᒃᑯᐊ ᑲᒪᔩᑦ ᐊᑦᓱᕈᖅᑐᑑᖃᑦᑕᖏᒻᒥᔪᑦ ᐊᓐᓂᑭᑦᑐᖃᑕᐅᑦᓯᐊᖁᓪᓗᑕ. 
ᐊᖏᔪᖅᑳᕗᑦ ᓂᐅᕕᑐᐃᓐᓇᖃᑦᑕᖏᒻᒥᔪᑦ ᐊᑐᕆᐊᓕᑦᑎᓐᓂᒃ, 

ᐊᓐᓂᑭᑦᑐᕐᕕᒻᒨᕈᔾᔨᑐᐃᓐᓇᕋᑎᓪᓗ. ᐃᑲᔪᖃᑦᑕᕐᒥᔪᑦ ᑮᓇᐅᔭᕐᓂᒃ ᐱᕈᖅᓴᐃᔪᓂᒃ 
ᐱᙳᐊᖃᑕᐅᖁᓪᓗᑕ ᐱᙳᐊᕕᔾᔪᐊᖅᑐᓂ, ᐊᐅᓪᓚᕐᓗᑕ, ᐊᒻᒪᓗ ᓄᑖᕐᓂᒃ 
ᐊᑐᕆᐊᓕᓐᓂᒃ ᓂᐅᕕᓲᑦ. ᒫᓐᓇ ᐊᓈᓇᒐ ᐃᑲᔪᖅᑐᖅ ᓇᓚᐅᑦᓵᕈᑎᓂᒃ 

ᓂᐅᕕᐊᑦᓴᖃᖅᓱᓂ, ᐅᐱᕐᖔᒥ ᐃᖃᓗᓐᓄᑦ ᐱᙳᐊᕕᔾᔪᐊᖅᑐᓅᖃᑕᐅᓛᕋᑦᑕ.

ᐃᓕᒃᑲᓗ ᐃᑲᔪᖃᑦᑕᕐᒥᔪᒍᑦ ᑮᓇᐅᔭᕐᓂᒃ ᐱᕈᖅᓴᐃᑎᓪᓗᒋᑦ 
ᑯᑯᓂᒃ ᓂᐅᕕᐊᑦᓴᖃᖅᓱᑕ. ᐃᓛᓐᓂᒃᑯᑦ ᐳᓚᕋᖃᑦᑕᖅᑐᒍᑦ ᖃᓂᒋᔭᑦᑎᓐᓄᑦ, 

ᓂᐅᕕᕐᕕᒻᒨᖅᓱᑕᓘᓐᓃᑦ. ᐊᖏᔪᖅᑳᖓᑦ ᑕᐃᑲᓂ 
ᓂᐅᕕᐊᑦᓴᖃᖅᑎᑦᓯᒍᓐᓇᕋᐃᒻᒪᑦ ᓂᐅᕕᕆᐊᖅᓯᒪᔪᓄᑦ. ᐃᓕᓐᓂᐊᕐᕕᒻᒧᑦ 

ᓇᑦᓴᖃᑦᑕᕐᒥᔭᕗᑦ. ᐊᒥᓱᑦ ᐃᓕᓐᓂᐊᑎᑦᓯᔨᕗᑦ ᑯᑯᓂᒃ 
ᓂᐅᕕᕈᒪᓲᑦ, ᐅᕙᑦᑎᓐᓂᒃ ᐃᑲᔪᖅᓱᕋᒥᒃ.

ᒫᓐᓇ ᑕᖅᑭᖅ ᓄᓕᐊᓕᕐᕕᒃ, ᐊᓐᓂᑭᑦᑐᕐᕕᐅᒋᐊᓛᖅᑐᒍᑦ. 
ᐃᓕᒌᑦ ᑎᑭᓪᓗᑎᒃ ᑲᖏᖅᓯᓂᕐᒥᒃ, ᐃᖃᓗᓐᓂᒃ, ᑲᖏᖅᓱᒑᐱᒻᒥᒃ, 
ᐃᖃᓗᑦᑑᑦᓯᐊᕐᒥᒃ, ᐊᒻᒪᓗ ᐸᓐᓂᖅᑑᕐᒥᒃ. ᖁᕕᐊᓱᕖᙵᖅᑐᒍᑦ 

ᐊᓐᓂᑭᑦᑐᕐᕕᐅᒋᐊᖅᑐᓛᕋᑦᑕ. ᐊᔾᔨᖃᙱᒻᒪᑦ ᓄᓇᒋᔭᕐᒥ ᐱᙳᐊᕕᔾᔪᐊᕐᓗᓂ 
ᐃᑲᔪᖅᓱᖅᑕᐅᓗᓂ ᓄᓇᖅᑲᑎᑦᑎᓐᓄᑦ!

ᐊᒥᓱᑦ ᐸᕐᓈᖑᒋᐊᓖᑦ, ᑲᒪᔨᕗᓪᓗ ᐋᖅᑭᑦᓱᐃᔪᑦ ᐊᑐᐊᖅᑕᐅᓛᖅᑐᓂᒃ ᐱᙳᐊᖅᑎᓄᑦ. 
ᐊᑯᓂᒍᓱᑦᑐᖓ ᑕᑯᒋᐊᖅ ᑭᒃᑯᓐᓂᒃ ᐱᙳᐊᖃᑎᖅᑳᓛᕐᒪᖔᑦᑕ!

“ᐱᙳᐊᕐᓂᐅᓴᔪᒍᑦ ᐅᓪᓗᐃᑦ ᐱᖓᓱᑦ ᐃᓗᐊᓂ,” ᑲᒪᔨᕗᑦ ᓇᓗᓇᐃᖅᓯᕗᖅ, 
“ᐱᒋᐊᕐᓗᓂ ᑕᓪᓕᒥᕐᒥ, ᓄᖅᑲᕐᓗᓂᓗ ᓈᑦᓰᖑᔭᒥ.”

“ᓯᑕᒻᒥᐅᓛᖅᑐᒥ ᐃᓕᒌᑦ ᑎᑭᕋᓛᖅᑐᑦ ᐅᓐᓄᒃᑯᑦ, ᐊᑐᐃᓐᓇᐅᑦᓯᐊᓛᕋᑦᑕ 
ᖃᐅᑉᐸᒧᑦ,” ᑲᐃᓚᐱ ᐃᓚᒋᐊᖅᓯᕗᖅ, ᐊᑖᑕᒥᓄᑦ ᖁᖓᑦᓱᓂ.

ᑲᐃᓚᐱᓗ ᐊᖏᔪᑦᓯᖅᐸᐅᒐᓐᓄᒃ ᐃᓕᑦᑎᓐᓂ, ᓇᓂᓯᒋᐊᖃᖅᑐᒍᒃ 
ᒪᕐᕉᓐᓂᒃ ᓯᑯᒥ ᑲᒪᔩᓐᓂᒃ ᐊᑭᓕᖅᓱᖏᓪᓗᒋᒃ. “ᑎᑎᕋᓕᕐᓘᒃ ᐸᓖᓯᒃᑯᑎᓐᓄᑦ,” 

ᑲᐃᓚᐱ ᐃᓱᒪᑖᖅᐳᖅ. ᐊᖏᖃᑎᒋᔭᕋ.
ᖁᕕᐊᒃᑲᓐᓂᖅᑐᒍᒃ ᒪᕐᕉᓐᓂᒃ ᐸᓖᓰᓐᓂᒃ ᐊᖏᖅᑐᖃᕐᖓᑦ, 

ᐃᑲᔪᕈᒪᓪᓗᑎᒃ ᐊᑭᓕᖅᑕᐅᙱᓪᓗᑎᒃ.

ᐃᓕᓐᓂᐊᕐᕕᑦᑕ ᐊᖏᔪᖅᑳᖓ ᐊᑐᖅᑕᐅᖁᔨᔪᖅ ᐱᙳᐊᕐᕕᒻᒥᒃ 
ᑐᔪᕐᒥᕕᐅᖁᔨᑦᓱᓂ ᑎᑭᑦᑐᓄᑦ, ᑕᒪᐅᙵᖅᓯᒪᓂᖏᓐᓂ. ᑎᑭᕋᖅᑐᑦ ᐱᙳᐊᖅᑏᑦ 

ᓇᑦᓴᖅᓱᑎᒃ ᕿᐱᓐᓂᒃ ᐴᓐᓂᒃ, ᐃᓂᓪᓚᑦᑎᖅᑐᑦ ᐱᙳᐊᕐᕕᐅᑉ ᓇᑎᖓᓂ.
“ᐊᑲᐅᓂᐊᖅᑐᖅ ᐱᖃᑎᑖᖅᑐᕐᓗᓂ!” ᑲᐃᓚᐱᒧᑦ ᖃᐃᒐᓛᖅᐳᖓ.

ᐊᖏᔪᖅᑳᕆᔭᐅᔪᑦ ᐃᓚᖏᑦ ᓂᖅᓯᐅᕈᔾᔨᒻᒥᔪᑦ ᐊᑭᓕᖅᑕᐅᒐᑎᒃ ᐃᓘᓐᓇᑎᓐᓄᑦ.

ᐱᙳᐊᕐᕕᒋᓂᐊᖅᑕᕗᑦ ᐅᓪᓗᖅ ᑎᑭᑦᑕᓯᓐᓇᓕᖅᑯᖅ. 
ᐃᓕᒃᑲ ᓯᕗᓪᓕᖅᐸᐅᓂᐅᓴᔪᑦ ᐊᑭᓕᖃᕐᓗᑎᒃ ᐃᖃᓗᒻᒥᐅᓂᒃ, 

ᓯᕿᕐᖑᔭᖅ 4ᒨᖅᑲᑦ ᐅᓐᓄᓴᒃᑯᑦ. ᐊᓐᓂᑭᑦᑐᕐᕕᒃ ᑕᑕᑦᑐᖅ ᐅᐱᒍᓱᑦᑐᕐᓂᒃ 
ᐊᖏᔪᖅᑳᑦᑎᓐᓂᒃ, ᐱᖃᑎᑦᑎᓐᓂᒃ, ᐊᒻᒪᓗ ᓄᓇᖅᑲᑎᑦᑎᓐᓂᒃ.

“ᐊᑯᓂᒍᓱᐹ,” ᐅᖃᐅᑎᕙᕋ ᑲᐃᓚᐱ.
“ᐊᑦᓱᐊᓗᒃ ᖁᕕᐊᓇᓚᖓᔪᖅ!” ᐊᖏᖃᑎᖃᖅᐳᖅ ᑲᐃᓚᐱ.

ᐱᙳᐊᖅᑐᖅᓯᐅᑎᕗᑦ ᐊᑎᓕᖅᑕᕗᑦ, ᒪᐃᔭᕗᑦ ᐃᑭᓪᓗᓂ 
ᓯᑯᒥᒃ ᓴᓗᒻᒪᖅᓴᐃᒍᑎᒧᑦ ᓴᓗᒪᔪᒥ ᒪᓂᕋᑦᑐᒥ ᐱᙳᐊᕐᓂᐊᕋᑦᑕ. 
ᐊᖏᔪᑦᓯᖅ ᓇᔭᑯᓗᒐ ᐃᒥᖃᐅ, ᓯᑯᒨᖅᑐᖅ ᐃᙱᕆᐊᖅᑐᖅᑐᖅ 

ᑲᓇᑕᒥ ᐃᙱᐅᓯᕐᒥᒃ. ᑕᕝᕙᓃᑦᑐᓕᒫᑦ ᐃᙱᖃᑕᐅᕗᑦ, 
ᐱᔭᕇᕐᖓᓪᓗ ᖁᕕᐊᒋᔭᐅᕖᖖᒐᕐᒥᔪᖅ!

“ᐱᙳᐊᑦᓯᐊᕐᓂᐊᖅᑯᓯ, ᖁᕕᐊᓱᓪᓗᓯᓗ!” ᑲᒪᔨᕗᑦ ᐅᖃᐅᔾᔨᕗᖅ 
ᐅᕙᑦᑎᓐᓂᒃ ᓯᑯᒨᓚᖕᒐᓯᑎᓪᓗᑕ.

ᕿᑎᖓᓄᑦ ᓯᐊᕐᕆᔮᖅᑐᖓ ᐱᒋᐊᕐᕕᒻᒧᑦ ᐊᑐᐃᓐᓇᕈᖅᓱᖓ! 
ᐊᑭᓕᑦᑕ ᐃᓚᖓᑦ ᕿᕕᐊᖅᑕᕋ, ᖁᖓᐅᑎᓪᓗᓄᒃ. 

ᐱᕙᕋ ᐊᖅᓴᕈᓗᒃ ᑲᑕᒃᑕᐅᒻᒪᑦ, ᐃᓄᐃᑦ ᓂᐹᕿᔪᐊᓘᕗᑦ, 
ᐃᖏᕐᕋᓯᓪᓗᖓᓗ!

ᐆᒪᔪᑦ ᐊᖑᓇᓱᒃᑕᐅᕙᒃᑐᑦ  
ᐆᒪᔫᖃᑎᖏᓐᓄᑦ ᑕᐃᔭᐅᔪᑦ ᐊᖑᑕᒃᓴᓂᒃ.  

ᐊᖑᑕᒃᓴᑦ ᖁᑳᕈᑎᒥᓄᑦ ᑕᖅᓴᐅᓇᑎᒃ 
ᓇᓂᔭᕐᓂᖏᓐᓂᖅᓴᐅᔪᑦ.

ᑭᖑᓪᓕᖅᐹᓅᖃᑕᐅᕗᒍᑦ ᑐᖏᓕᕈᖅᓱᑕᓗ  ᐱᙳᐊᕕᔾᔪᐊᕐᓂᕐᒥ. 
ᑲᖔᓗᐊᙱᑦᑐᒍᑦ, ᐅᐱᓐᓇᕋᓂ ᐊᑦᓱᐊᓗᒃ ᖁᕕᐊᓇᖅᑐᖅ! ᓄᓇᖅᑲᑎᕗᑦ 

ᐊᑦᓱᕈᓚᐅᕐᖓᑕ ᑲᔪᓯᖁᔨᓪᓗᑎᒃ, ᑕᐃᒪᐃᒻᒪᑦ ᐊᑦᓱᐊᓗᒃ ᖁᔭᓕᔪᒍᑦ.

Hᐋᑭᕕᔾᔪᐊᖅᑎᑦᑎᓂᖅ ᖁᕕᐊᓇᖅᑐᐊᓘᖕᒪᑦ,  
ᑭᓯᐊᓂ ᐱᓕᕆᓇᖅᑐᐊᓘᓪᓗᓂ. ᑭᓯᐊᓂ ᓴᐃᒪᓂᒃᑯᑦ  

ᐃᓕᒌᑦ, ᒥᑦᑎᒪᑕᓕᒃ ᓇᓄᐃᑦ, ᐅᓇᖕᒥᒃᓯᕗᑦ!


